
Bakıda diplomatiya, Qarabağda güc qalib gəldi

Prezident İlham Əliyevin siyasi dünyagörüşü universal məsuliyyət anlayı-
şı ilə milli maraqların sərt müdafiə xəttini eyni düşüncə platformasında bir-
ləşdirən nadir dövlətçilik modelinə əsaslanır. glkə rəhbərinin siyasi davranış 
sistemi ölkəyə yönəlmiş çoxistiqamətli təzyiq və təsir mexanizmlərinə qarşı 
suveren mövqenin qorunmasına xidmət edən davamlı müqavimət fəlsəfəsi 
formalaşdırıb. Bu siyasi portretin mərkəzində isə sülh ideyasının diplomatik 
ritorika yox, dövlət davranışının sistemli xəttinə çevrilməsi dayanır. 

Bu gün vaxtilə işğalçı mövqedə dayan-
mış bir dövləti – Ermənistanı sülh masası-
na əyləşdirmək, onu beynəlxalq hüququn 
tanıdığı reallıqlar çərçivəsində davranma-
ğa məcbur edən siyasi konfiqurasiya for-
malaşdırmaq İlham Əliyevin rəhbərliyi ilə 
Azərbaycanın ardıcıl güc, iradə və strateji 
ardıcıllıq üzərində qurulmuş siyasətinin 
məntiqi nəticəsi hesab olunur.

Prezident İlham Əliyev Ağdamda sa-
kinlərlə görüşü zamanı açıq və qəti şəkil-
də bəyan etdi ki, Ermənistan–Azərbaycan 
sülh prosesində təşəbbüskar tərəf Bakıdır, 
ilkin təklifləri masaya rəsmi Bakı yatırıb, 
sülh müqaviləsinin mətni və hüquqi kons-
truksiyası da məhz Azərbaycan tərəfin-
dən formalaşdırılıb: “Onu da hamı bilir 
və bilməlidir. Birinci təklifi biz vermişik, 
sülh müqaviləsinin mətninin müəllifi də 
bizik və oraya salınan bütün maddələrin 
də müəllifi bizik”. Dövlət başçısı, eyni 
zamanda, vurğuladı ki, işğal faktının, şə-
hidlərin xatirəsinin, Xocalı qurbanlarının 
və günahsız insanların həlak edilməsinin 
yaddaşdan silinməsi mümkün deyil və qə-
bul edilə bilməz. 

Bu tarixi yaddaşın qorunması milli 
məsuliyyətin əsas göstəricisi olmaqla ya-
naşı, gələcək təhlükəsizlik davranışının da 
dayaq xətti kimi təqdim olundu. Prezident 
xüsusi olaraq qeyd etdi ki, şirin ritorikanın 
arxasında gizlənə bilən risklərə qarşı ayıq 
qalmaq zərurəti dəyişməzdir və məhz bu 
yanaşma çərçivəsində son beş ildə ordunun 
döyüş potensialı ardıcıl şəkildə gücləndi-
rilib, ötən ay keçirilən hərbi parad isə bu 
gücün real miqyasını açıq şəkildə nümayiş 
etdirdi.

Dövlət başçısının Ağdamda səslən-
dirdiyi tezislər göstərdi ki, Azərbaycan 
diplomatiyası hazırkı mərhələdə tək bir 
xətt üzərində deyil, iki paralel strategiya 
əsasında irəliləyir. Bir tərəfdə danışıqlar 
masası mövcuddur, digər tərəfdə həmin 
masanın dağılmamasını təmin edən real 
güc arxitekturası formalaşdırılıb. Bu, sül-
hü niyyət bəyanatları üzərindən deyil, güc 
balansı sferasından dizayn edən siyasi mo-

deldir. Aydın məsələdir ki, avqustun 8-də 
Vaşinqtonda keçirilən üçtərəfli görüş Cə-
nubi Qafqazda uzunmüddətli münaqişənin 
həllinə və yekun sülh prosesinə doğru atı-
lan ən əhəmiyyətli addımlardan biri kimi 
tarixə düşdü. Bu baxımdan rəsmi İrəvan 
tərəfindən son aylar sülh müqaviləsinin 
maddələri üzrə irəli sürülən mövqelərin 
yumşalması, sərhəd delimitasiyası xəttində 
razılaşdırılmış texniki addımların atılması, 
kommunikasiyalar mövzusunda ritorika-
nın dəyişməsi məhz bu güc balansının ya-
ratdığı siyasi təzyiq fonunda baş verir.

“...Biz son 5 ildə ordu potensialımızı 
böyük dərəcədə gücləndirmişik və keçən 
ay hərbi paradda bütün dünya bunun bir 
hissəsini görə bildi. Əbədi sülhə nail ol-
maq üçün biz hər zaman potensial düşmən-
lərimizdən bir neçə dəfə güclü olmalıyıq. 
Bunu təmin edirik və edəcəyik”. Prezident 
İlham Əliyevin səsləndirdiyi bu fikirlər ar-
tıq formalaşmış yeni regional nizamın si-
yasi fəlsəfəsini ifadə edən, həm də Cənubi 
Qafqazın gələcək arxitekturasının kontur-
larını açıq şəkildə göstərən dövlət  doktri-
nasıdır. Ali Baş Komandan İlham Əliyevin 
rəhbərliyi ilə ölkədə ordu quruculuğu misli 
görünməmiş inkişaf mərhələsinə qədəm 
qoydu. 

2003-cü ildə cəmi 160 milyon dollar 
olan Azərbaycan ordusunun illik büdcəsi 
2011-ci ildə 3,3 milyard dollara yüksəldi. 
Yəni cəmi 8 il ərzində, təxminən, 20 dəfə 
artdı. 2011-ci ildə Azərbaycanın hərbi 
xərcləri Ermənistanın bütün dövlət büd-
cəsindən 50 faiz çox idi. Orduda islahatlar 
aparılaraq yeni hərbi birləşmələr – xüsusi 
təyinatlı qüvvələr, hərbi dəniz qüvvələrinin 
modernləşdirilməsi, birgə taktiki təlimlər 
kimi addımlar atıldı. 2016-cı ilin Aprel dö-
yüşləri və 2018-ci ilin Günnüt əməliyyatı 
zamanı əldə olunan lokal qələbələr göstər-
di ki, Azərbaycan ordusu artıq peşəkarlıq 
və texnoloji üstünlük baxımından keyfiy-
yətcə fərqli səviyyəyə yüksəlib. 2020-ci il 
Vətən müharibəsində qazanılan =əfər də 
məhz son illərin planlı ordu quruculuğu-
nun bəhrəsi oldu.

İşğal dövrü bitdikdən sonra Azərbay-
can ordusu “müharibədən çıxmış ordu” 
statusunda dayanmadı. Əksinə, 2020–2025 
intervalı ordunun klassik döyüş modeli 
üzərindən çıxarılaraq yüksək texnologi-
yalı, çoxqatlı, manevr qabiliyyətli regio-
nal güc platformasına çevrildiyi mərhələ 
kimi formalaşdı. Bu mərhələdə ordunun 
silahlanma fəlsəfəsi komanda–idarəetmə, 
kəşfiyyat, P8A və radioelektron müharibə 
elementlərinin vahid əməliyyat məkanında 
inteqrasiyası üzərindən yenidən quruldu. 
Nəticədə Azərbaycan artıq yalnız lokal 
döyüş üstünlüyü əldə edən yox, əməliyyat 
məkanını bütövlükdə formalaşdıran, qarşı 
tərəfin risk davranışını başlanğıc mərhələ-
sində neytrallaşdıran sistem tipli ordu mo-
delinə keçidi təmin etdi. 

Azərbaycanın formalaşdırdığı hərbi 
güc arxitekturasının və əldə edilmiş tarixi 
qələbənin beynəlxalq miqyasda nümayişi 
10 dekabr 2020-ci ildə Bakının Azadlıq 
meydanında keçirilən möhtəşəm =əfər 
paradı ilə siyasi simvola çevrildi. Həmin 
paradda, təxminən, üç min nəfərlik şəxsi 
heyət təntənəli keçidlə Azərbaycan Ordu-
sunun struktur və texnoloji transformasi-
yasını nümayiş etdirdi, müasir silah sis-
temləri, eləcə də Vətən müharibəsi zamanı 
düşməndən ələ keçirilmiş hərbi qənimətlər 
ictimaiyyətə təqdim olundu. Bu xəttin da-

vamı olaraq bu il noyabrın 8-də Qələbənin 
beşinci ildönümünə həsr edilən hərbi pa-
radda beş mindən çox hərbi qulluqçunun 
iştirak etməsi təkcə mərasim ölçüsü kimi 
yox, Azərbaycan dövlətinin regionda təh-
lükəsizlik qaydalarını hansı güc və iradə ilə 
formalaşdırdığını əyani formada göstərdi.

Ölkə başçısının Ağdamda verdiyi me-
saj sülh anlayışının romantik illüziyalar 
müstəvisindən çıxarılaraq rasional təh-
lükəsizlik arxitekturasına yerləşdirildiyini 
nümayiş etdirir. İki əsr öncə də, otuz üç 
il əvvəl də, son yeddi ilin, beş ilin, hətta 
iki ilin siyasi mənzərəsi də göstərirdi ki, 
Ermənistan rəhbərliyi reallıqdan qopmuş 
xam xəyallar üzərində cəmiyyətini yanlış 
istiqamətə sürükləyir, erməni ictimai rəyini 
uydurma “tarixi üstünlük” mifləri ilə mani-
pulyasiya edir və nəticədə regionu növbəti 
siyasi fəlakətlərin astanasına gətirirdi. 

Vətən müharibəsi bu xam xəyalların 
hərbi-siyasi müstəvidə iflasını rəsmiləş-
dirdi, sonrakı mərhələdə həyata keçirilən 
qisas əməliyyatları və sərhəd boyunca 
mövqelərin bərpası bu davranış modelinin 
artıq təhlükəsizlik reallığına çevrildiyini 
göstərdi. 2023-cü ilin sentyabrında birsut-
kalıq lokal antiterror tədbirləri isə separatçı 
silahlı strukturların ləğvi və dövlət suve-
renliyinin bütün ərazi üzrə bərpası ilə bu 
xəyalpərəst siyasi kursun hüquqi cəhətdən 

də bağlandığını nümayiş etdirdi.
Bu gün formalaşmış reallıqlar üzərində 

qurulan sülh prosesi Azərbaycan üçün mil-
li təhlükəsizlik arxitekturasının funksional 
elementi kimi çıxış edir. Dövlət başçısının 
yürüdüyü siyasi xətt açıq şəkildə göstərir 
ki, sülhün davamlılığı regionda qüvvələr 
nisbətinin proqnozlaşdırılan, nəzarətdə 
saxlanılan və üstün mövqedə qorunan ba-
lansı üzərində inşa olunur. Bu, qarşı tərəfə 
eyni vaxtda həm siyasi mesaj, həm də stra-
teji xəbərdarlıq ötürür: tarixi yaddaş sax-
lanılır, təhlükəsizlik qorunur, diplomatik 
masa isə yalnız real gücün yaratdığı balans 
mühitində işlək mexanizm statusu qazanır.

Azərbaycan sülhə açıqdır, bu sülhü 
zəiflik üzərində inşa etməyə yox. Döv-
lətin təhlükəsizlik fəlsəfəsi artıq gələcək 
onilliklərin davranış konturlarını indidən 
müəyyənləşdirir və regionda sabitliyin 
hansı prinsiplər üzərindən qurulacağını 
açıq şəkildə ortaya qoyur. Formalaşan bu 
strateji çərçivə Qarabağdan yüksələn ta-
rixi yaddaşın, real gücün və siyasi iradənin 
eyni xətt üzərində birləşdiyi yol xəritəsidir. 
Erməni xalqı son 200 ilini, daha doğrusu, 
indiyə qədərki saxta tarixini yaddaşından 
silməlidir ki, növbəti 200 ildə mövcudlu-
ğunu qoruyub–saxlaya bilsin...

“Tərəfkeş ədalət”in iflası və Azərbaycanın siyasi uğuru

Prezident İlham Əliyevin Ağdamda doğma yurdlarına qayıdan sakinlər-
lə keçirilən görüşü siyasi kontekstdən yanaşdıqda Azərbaycanın beynəlxalq 
sistemlə münasibətlərinin yekun qiymətləndirilməsi kimi dəyərləndirilir. Bu-
rada əsas diqqət təcrübədən çıxarılan siyasi nəticələrin açıq şəkildə səsləndi-
rilməsinə yönəlmişdi.

Prezident İlham Əliyevin ritorikası bu 
dəfə auditoriyanı təsəlli ilə sakitləşdirmək 
üzərində qurulmamışdı. Əksinə, çıxışda 
ton daha çox hesabat xarakteri daşıyırdı – 
həm daxili auditoriya, həm də beynəlxalq 
aktorlar üçün. Dövlət başçısı göstərirdi 
ki, Azərbaycan işğal dövrünü beynəlxalq 
münasibətlər sisteminin necə işlədiyini öy-
rədən uzunsürən dərs kimi yaşamışdır. Bu 
dərs idealist beynəlxalq hüquq təsəvvürlə-
ri ilə real güc siyasəti arasındakı uçurumu 
aydın şəkildə üzə çıxardı.

Burada ortaya çıxan əsas analitik 
məqam ondan ibarətdir ki, Prezidentin 
çıxışı gələcək davranış modelinin izahıdır. 
Yəni məqsəd “bizə qarşı ədalətsizlik oldu” 
tezisini təkrarlamaq yox, bu ədalətsizliyin 
hansı institusional və siyasi mexanizmlər 
üzərindən mümkün olduğunu göstərmək 
idi. Ağdamdan, işğalın simvoluna çevril-
miş şəhərdən verilən mesaj beynəlxalq 
laqeydliyin konkret coğrafi nəticələrini 
vizual və siyasi baxımdan eyni anda xatır-
ladırdı.

Məhz bu nöqtədə sualın ünvanlandığı 
auditoriya genişlənir. Çıxış təkcə Ağdam 
sakinləri üçün deyildi. O, eyni zamanda, 
illərlə “status-kvo”nu qorumağa çalışan 
beynəlxalq vasitəçilərə, selektiv yanaşma 

sərgiləyən böyük güclərə və beynəlxalq 
təşkilatların icrasız qərarlarına yönəlmiş 
siyasi müraciət idi. Prezident faktiki olaraq 
bildirirdi ki, Azərbaycan artıq beynəlxalq 
sistemin verdiyi vədlərlə yox, onun real 
davranışları ilə hesablaşan dövlət mərhələ-
sinə keçib.

Prezidentin çıxışı otuzillik müşahi-
dənin, gözləntinin və məyusluğun süzgə-
cindən keçmiş strateji nəticələrin ictimai 
təqdimatı idi. Çıxışın əsas mahiyyəti məhz 
burada gizlənir: Azərbaycan beynəlxalq 
münasibətlərdə kimə, nə zaman və han-
sı şərtlərlə güvənməyin mümkünlüyünü 
nəzəriyyə əsasında yox, yaşanmış təcrübə 
üzərindən müəyyənləşdirib. 

Prezidentin səsləndirdiyi tezis Azər-
baycanın beynəlxalq sistemdə yaşadığı 
paradoksu açıq şəkildə ortaya qoyurdu. 
Formal baxımdan hər şey yerində idi: iş-
ğal faktı tanınırdı, hüquqi sənədlər mövcud 
idi, qətnamələr qəbul olunmuşdu. /akin 
beynəlxalq münasibətlərdə həlledici olan 
məhz bu “formal düzgünlük” deyil, onun 
icra olunub-olunmamasıdır. Azərbaycan 
nümunəsində isə hüquq var idi, amma ira-
də yox idi. Məhz buna görə Prezidentin 
“son illərin tarixində ən böyük ədalətsiz-
liklə biz üzləşmişdik” fikri sistemli siyasi 

müşahidənin nəticəsi kimi səslənir.
Mövcud vəziyyət bizi daha dərin ana-

litik müstəviyə çıxarır. Beynəlxalq sistem 
niyə bəzi münaqişələrə dərhal müdaxilə 
edir, bəzilərini isə onilliklər boyu “don-
durulmuş” vəziyyətdə saxlayır? Ağdam-
dan verilən mesaj göstərir ki, cavabı bey-
nəlxalq hüququn çatışmazlığında axtarmaq 
sadəlövhlük olar. Problem hüququn kimlər 
üçün və nə vaxt işlədilməsindədir. Azər-
baycan üçün hüquqi mexanizmlər mövcud 
olsa da, onlar bilərəkdən siyasi neytrallıq 
pərdəsi altında passiv vəziyyətə salın-
mışdı. Burada selektivlik anlayışı ön pla-
na çıxır. Beynəlxalq təşkilatlar universal 
dəyərlərdən danışsalar da, real qərarver-
mə prosesində geosiyasi maraqlar üstün 
mövqe tutur. Bütün bunlar o deməkdir ki, 
işğal faktının özü yox, işğalçının kimliyi 
və onun güc mərkəzləri ilə münasibətlə-
ri əsas meyar rolunu oynayır. Prezidentin 
çıxışında dolayı yolla vurğulanan məqam 
məhz budur: Azərbaycan torpaqlarının iş-
ğalı beynəlxalq sistem üçün idarə olunan 
siyasi mövzu kimi qəbul edilmişdi.

ATƏT-in Minsk qrupu və BMT Təh-
lükəsizlik Şurasının taleyi bu kontekstdə 
simvolik xarakter daşıyır. Qətnamələrin 
icra olunmaması siyasi seçim idi. Ağdam-
dan səslənən arqumentlər göstərir ki, Azər-
baycan bu prosesi illər boyu müşahidə edib 
və nəticədə belə bir qənaətə gəlib: bey-
nəlxalq sistem ədaləti təmin etmədikdə, 
onu gözləmək yox, reallığı dəyişmək əsas 
strategiyaya çevrilir. Yəni beynəlxalq mü-
nasibətlərdə normativ sənədlər yalnız güc 
balansı ilə dəstəkləndikdə işlək olur. Əks 
halda, onlar kağız üzərində qalan təsəlli 
mexanizminə çevrilir. Azərbaycan təcrü-
bəsi bu acı reallığı bütün çılpaqlığı ilə üzə 
çıxarır və Ağdamdan verilən mesaj bu real-
lığın artıq qəbul edildiyini göstərir.

Sanksiyalar mövzusu isə müasir bey-
nəlxalq siyasətdə selektiv ədalətin ən açıq 
indikatorlarından biridir. XXI əsrdə sank-
siyalar artıq müharibədən əvvəl işə salı-
nan siyasi cəza mexanizmi funksiyasını 
daşıyır. /akin Azərbaycanla bağlı vəziy-
yətdə bu mexanizm sanki mövcud deyildi. 
Susqunluq şüurlu siyasi seçim idi. Ermə-
nistanın iqtisadi, demoqrafik və institusio-
nal zəifliyi nəzərə alındıqda, hər hansı real 
sanksiya paketinin işğal siyasətini davam 
etdirməyi qeyri-mümkün edəcəyi aydın 
idi. Məhz buna görə sanksiyaların tətbiq 
olunmaması münaqişənin “təhlükəli şə-
kildə dondurulması”nın əsas şərtlərindən 
birinə çevrilmişdi.

Burada diqqətçəkən əsas məqam odur 
ki, beynəlxalq sistem yalnız sanksiya tət-
biq etməklə deyil, onu tətbiq etməməklə də 
prosesləri yönləndirir. Ermənistan-Azər-
baycan münaqişəsində sanksiyaların yox-
luğu, faktiki olaraq, işğalın davamına 
siyasi kredit rolunu oynadı. Bu isə Prezi-
dentin dolayı yolla səsləndirdiyi daha sərt 
nəticəyə gətirir: münaqişə nəzarətsiz böh-
ran yox, idarə olunan status-kvo idi. Yəni 
böyük güclər üçün əsas məsələ regionda öz 
maraqlarına uyğun “sabit qeyri-sabitlik” 
mühitinin qorunması idi.

Məhz bu reallıqlar Azərbaycan üçün 
fundamental xarici siyasət dönüş nöqtəsi 
yaratdı. 8zun illər beynəlxalq vasitəçilərin 
verdiyi vədlərə, hüquqi mexanizmlərə və 
diplomatik proseslərə əsaslanan strategiya 
tədricən funksionallığını itirdi. Post-2020 
dövründə isə tam fərqli yanaşma formalaş-
dı. Azərbaycan artıq regional güc balansını 
özü müəyyən edən aktor kimi çıxış etməyə 
başladı. 

Əslində Prezidentin Ağdamdakı çıxışı 
bu dəyişimin ideoloji əsaslandırmasıdır. 
Burada açıq mesaj verilir: Azərbaycan 
beynəlxalq hüquqdan yan keçən dövlətə 
çevrilməyib, amma artıq təkcə hüquqa bel 
bağlayan dövlət də deyil. 

Türkiyəyə ünvanlanan xüsusi vurğu isə 
Prezidentin çıxışında emosional minnət-
darlıq çərçivəsini aşaraq strateji mahiyyət 
daşıyır. “Bizim yanımızda olan tək ölkə 
Türkiyə idi” ifadəsi klassik hərbi-siyasi 
bloklara əsaslanan müttəfiqlik modelinin 
effektivliyinin sual altına alındığını nüma-
yiş etdirir. Azərbaycan təcrübəsi göstərdi 
ki, kağız üzərində mövcud olan kollektiv 
mexanizmlər real böhran anında işləmə-
dikdə, ortaq dəyərlərə, qarşılıqlı maraqlara 
və siyasi etimada söykənən tərəfdaşlıq həl-
ledici faktora çevrilir. Bu kontekstdə Azər-
baycan–Türkiyə münasibətləri yeni regi-
onal realizmin nümunəsi kimi çıxış edir. 
Burada təhlükəsizlik diplomatik dəstək, 
siyasi legitimlik və mənəvi həmrəylik va-
hid paket kimi işləyir. Prezidentin vurğusu 
onu göstərir ki, milli maraqla mədəni-si-
yasi yaxınlığın üst-üstə düşdüyü hallarda 
dəstək mexanizmi davamlı xarakter alır. 
Məhz bu davamlılıq Azərbaycanın bey-
nəlxalq təcrid ssenarilərini neytrallaşdıran 
əsas faktorlardan birinə çevrildi.

İslam Əməkdaşlıq Təşkilatına istinad 
isə daha incə bir problemi üzə çıxarır. İƏT 
çərçivəsində qəbul olunan qərarlar nor-
mativ baxımdan Azərbaycanın mövqeyini 
dəstəkləyirdi, lakin həmin qərarların icra-

sı üçün real təzyiq alətləri mövcud deyil-
di. Belə bir vəziyyət beynəlxalq sistemdə 
tez-tez rast gəlinən paradoksu təsdiqləyir: 
hüquqi sənədlər var, amma onları hərəkətə 
gətirən siyasi iradə yoxdur. Prezidentin bu 
məqamı xatırlatması hüquqi legitimliklə 
real təsir gücü arasındakı fərqin altını cız-
maq məqsədi daşıyır.

Ağdamdan səslənən çıxış bu baxımdan 
postmünaqişə dövrünün ideoloji çərçivəsi-
ni formalaşdırır. Azərbaycan burada özünü 
nə uzun illər ədalətsizlik yaşamış passiv 
qurban kimi təqdim edir, nə də qələbədən 

sonra revanşist ritorikaya üstünlük verir. 
Əksinə, təqdim olunan model rasional və 
nəticəyönümlü dövlət davranışına əsasla-
nır. Mesaj aydındır: beynəlxalq sistemdə 
ədalətsizlik mövcuddur, lakin onu emosi-
onal etirazla yox, düzgün strateji oxunuş 
və balanslı güc siyasəti ilə aşmaq müm-
kündür.

Bu yanaşmanın mərkəzində suverenlik 
anlayışının yeni interpretasiyası dayanır. 
Suverenlik beynəlxalq hüquq normalarına 
istinadla qorunan status deyil, eyni zaman-
da, real güc, regional tərəfdaşlıq və strateji 
müttəfiqlik balansı ilə təmin olunan siyasi 
vəziyyətdir. 

Son olaraq qeyd edək ki, Ağdam görü-
şü Azərbaycanın beynəlxalq münasibətlər 
sisteminə ünvanladığı açıq siyasi bəyanata 
çevrilir. Bəyanatın mahiyyəti ondan ibarət-
dir ki, selektiv ədalət üzərində qurulmuş 
köhnə yanaşmalar öz legitimliyini itirib. 
Yeni reallıqda isə prosesləri əldə olunan 
nəticələr və formalaşdırılan güc balansı 
müəyyən edir. 

